Башкортстан Республикасы Мәгариф министрлыгы

Туймазы районы муниципаль район хакимияте мәгариф бүлеге

Туймазы шәһәренең 1нче санлы бюджет гимназия белем бирү учреждениесе

        Г.Кутуйның «Рөстәм маҗаралары» хикәясе буенча 

 йомгаклау дәресе
                                 Башкарды:Нурисламова Зинфира Гаднановна
                                                          2005нче ел
Максат:Әсәрнең идея-тематик үзенчәлеген ачыклау.Рөстәм образына характеристика бирү.Әсәрнең тәрбияви әһәмиятен билгеләү.Сөйләм телен үстерү.
Җиһазлау:1)Г.Кутуйның портреты.2)Плакатлар: «Гүя үз илемнең энҗе чәчәкләре түгел,аның әреме дә бүген миңа шифа булыр иде.»Г.Кутуй. «Сагынуым шундый көчле булганга,кайтуым да ышанычлы.»Г.Кутуй. «Г.Кутуй да безнең әдәбиятта үзенең кабатланмас таланты,кулдан төшми укыла торган әсәрләре белән яши.»Р.М.Нуруллина.3)Магнит тасмасы.4)Сүзлекләр.5)Малайның сурәте.
Дәрес барышы:1.Тәбрикләү:-Хәерле иртә,балалар!

                                             -Иминлек телибез!

                                             -Кәефләрегез ничек?

                                             -Кояшлы иртә кебек!Анам телен,Тукай телен өйрәнергә килдек 
                                               без!
2.Укытучы сүзе.Балалар,бүген дәресебезнең төп максаты-Г.Кутуйның «Рөстәм маҗаралары»Повесте буенча йомгак ясау.Язучы һәм аның иҗаты буенча белемнәребезне күрсәтү.Әсәрнең тәрбияви әһәмиятен дә билгеләү.

3.Дәресебезнең төп темасына кереп китәр алдыннан кечкенә иҗади бирем:»Минем республикам» дигән темага диалог төзергә.

-Дәүләтебезнең русча һәм татарча исемен әйтегез.(Башкортстан республикасы,Республика Башкортостан)

-Башкортстандагы нинди шәһәрләрне беләсез?(Салават,Дүртөйле,Нефтекамск,Бөре һ.б..)

-Башкалабыз?(Уфа)

-Башкортстанны күпмилләтле республика, дибез.Ни өчен?(Башкорт,татар,рус,мари,чуваш,удмурт,мордва,украин,эстон һ.б. яши.)

-Нинди телләр республикабызның дәүләт теле итеп игълан ителде?(Башкорт,рус)

-Башкортстанның бәйсез дәүләт булуы турында Декларация кайчан кабул ителде?(1991нче елның 11 октябре)

-Ул нинди көн булып исәпләнә?(Бәйсезлек көне)

-Республикабызның флагы нинди?(Ул өч төстән тора:зәңгәр,ак,яшел;уртада-җиде таҗлы курай.)
-Башкортстанның гербы турында нәрсәләр беләсез?

-Ә безнең туган телебез нинди?(Дөрес,татар теле.Татар халкы элек-электән сәләтле,талантлы булган.Һәркем үз туган телен белергә тиеш.Әдәбиятыбызның моңлы,сагышлы һәм көчле Тукае,тыныч,акыллы,дошманнарны тирән ирония белән үтерә торган Фатих Әмирханы,Шәриф Камалы,тарихи колачлы романнар калдырган Г.Ибраһимовы һәм нечкә юморлы Ибраһим Газие,замана мәсьәләләрен зирәк тотып алып гәүдәләндерә алган Һ.Такташлары,М.Әмирләре бар.Г.Кутуй да безнең әдәбиятта үзенең кабатланмас таланты,кулдан төшми укыла торган әсәрләре белән яши.

4.Әсәрне укыганда без бик күп яңа сүзләр белдек.Алар сезнең каршыда.Сүзләрне мәгънәләре буенча парлаштырырга кирәк.(Абага-папортник;могҗиза-чудо,диво;күзгә күренмәс-невидимка;пошындырды-заставил тосковать,беспокоил;каһарман-герой,победитель;искиткеч-дивный,удивительный,букча-сумка,ранец;сихерле-волшебный.)
5.Г.Кутуй турында белгәннәрегезне сөйләгез.1903нче елның28нче ноябренда хәзерге Саратов өлкәсендәге Татар Канадысы авылында крестьян гаиләсендә туган.Һәрбер язучының таланты ачылып китүгә сәбәпче хәлләр булган.Әнисе-Динә апа шагыйрь  җанлы кеше була.Бәетләр,җырлар чыгара.Мәктәптә туган телне һәм әдәбиятны өйрәнү,Самарада әдәби түгәрәккә йөрү дә  моңа сәбәпче була.Бөек Ватан сугышы башлангач,үз теләге белән фронтка китә.Каләме белән дошманнарга каршы көрәшә.

6.»Югалу» бүлегенең эчтәлеген искә төшерик.(1-2 бала сөйли)»Сихерле чәчәкләр» бүлегенең эчтәлеген сөйлик.
-«Маҗара» сүзен ничек аңлыйсыз?(Приключение)

-Ни өчен автор малайга Рөстәм исеме бирә?(Үз улының исеме Рөстәм.)

-Хәзерге вакытта Рөстәм Кутуй исәнме?Аңа ничә яшь?(Әйе,исән.)

-Ул нинди телдә иҗат итә?Ни өчен?(Рус телендә.Бу Совет чорының шаукымы дисәк,дөрес булыр.)

-Әсәрдә сурәтләнгән вакыйгалар кайчан була?(Бөек Ватан сугышы вакытларында.)

-Рөстәм Асадуллин кайчан югала?

-Аның әти-әнисе бу вакыйганы ничек кичерә?(Алар бик нык хафалана,кайгыра.)

-Балалар,Рөстәм шулай юкка чыгып,әти-әнисен кайгыга калдырып,дөрес эшлиме?

-Әти-әниләргә карата безнең нинди мөнәсәбәт булырга тиеш?(Без аларны хөрмәт итәргә,юкка хафаландырмаска тиешбез.Чөнки алар безгә гомер биргән,безне тәрбияләп үстергән кешеләр.)

-Рөстәм нишли соң?(Ул әкияткә ышанып,абага чәчәген ашарга бара.)

-Абага чәчәген ашагач,Рөстәмдә нинди үзгәреш сизелә?(Ул күзгә күренмәс була.)

-Рөстәм дөрес эшлиме?(Юк.Табиб киңәшеннән башка билгесез әйберләрне ашарга ярамый.)

Рөстәмнең портретын ничек күзаллыйсыз?(Балалар үз фикерләрен әйтәләр.Рөстәмнең әзер сурәте белән чагыштыру.»Ябык гәүдәле,уртача буйлы,кара чәчле,шомырттай кара күзле.»)

-Әсәрнең җанры нинди?Ни өчен Г.Кутуй әсәрен «фантастик повесть» дип атый?(Укучылар үз фикерләрен әйтәләр.)

-Бу әсәрдән абага чәчәге турында белдек.Тагын нинди чәчәкләр турында әсәрләр беләсез?(«Бөтнек чәчәге», Зыя Мансур.)

-Рөстәм үзенең туган йортына бәйләнгән.Ул әти-әнисен чиксез ярата һәм үзенең ялгышлык эшләвенә үкенә.Балалар,Бу әсәрнең дәвамы нинди булыр иде?(Укучылар үз фикерләрен әйтә.)
-Бу әсәрдән үзегезгә нинди фәһем алдыгыз?(Рөстәм абага чәчәген үз белдеге белән ашап,үзенең гомерен куркыныч астына куйды.Табиблар киңәшеннән башка билгесез әйберне ашарга ярамый.Чөнки бу зур фаҗигага китерергә мөмкин.Әти-әнисен кайгыга калдырды.Димәк,әти-әниләрне хафаландырмаска,аларга карата игътибарлы булырга кирәк.Туган илеңне яратырга кирәк.)

-Әгәр сез абага чәчәген ашасагыз,нишләр идегез?Рөстәм кебек тылсымга ия булсагыз,нишләр идегез?(Берничә фикер тыңлана.)

 Дәресне «Туган тел» җыры белән тәмамлау.

